391.

In nomine Domini amen. Anno dominice incarnationis Mclxxx, Frederico imperante,

mense madio, indictione xiii. Manifesti sumus nos Rainerius marchio et Ugolinus eius

frater, qualiter per hanc cartam donationis donamus inter vivos, tradimus et concedimus

vobis Nerbotto Sterpoli et Clario et Rolando Luterii et Rolando Viviani Angi atque

Rainaido Bostole Aretine civitatis consulibus, recipientibus vice totius eiusdem civitatis

populi, scilicet silvam de Vallagine et silvam de Frassenetolo et silvam de Acutolo,

accepto a vobis vice dicti populi merito secundum legem; ad faciendum tam vos et

dictus populus quam vestri successores quicquid exinde volueritis, sine nostra nostrorumque

heredum molestia vel sine litis repetitione. Quod si in aliquo exinde contra vos

presumpserimus agere, causari, per placilum aut extra fatigare, vel si omni tempore

ab omni persona eam rem vobis non potuerimus defensari, tunc in duplum eam vobis

componere promictimus, prout tunc valuerit sub extimatione pretii. Unde hanc cartam

fieri rogavimus. Actum in civitate Aretii, in parlamento eiusdem feliciter.

Signum manus Rogerii de Malovicino, qui rei predicte fuit investitor, et Rubei

Nicci et Silvestri de Grimone et Bene rogatorum testium.

Ego Rolandus iudex huic etiam offitio ab imperatore delegatus subscripsi atque

complevi.

 Ego Iacobus filius Iohannis ab imperiali aula notarius et nunc Comunis scriba, sicut inveni

in originali et autentico instrumento scripto manu dicti Rolandi iudicis, nichil addendo nec minuendo,

ita, de mandato domini Berardini de Sexo Dei gratia potestatis Aretii, scripsi et exemplavi

et meum signum apposui.

Ego Benecomplutus not. filius Bonacursi, cum vidissem et perlegissem hoc publicum instrumentum

ecc. Ego Bonifatius not. filius Carli ecc. Ego Matheus filius quondam Crescimbeni de

sancta Flora auctoritate imperiali not. et nunc Comunis Aretii scriba, de mandato domini Guidonis

iudicis et assessoris domini Ugonis Ugolini Dei et imperiali gratia aretini potestatis, predictum

exemplar transcripsi de libro cartularum Comunis, sicut inveni in originali instrumento

exscripto manu Iacobi not. et subscripto per dictos Benecomplutum et Bonifatium, ita de verbo

ad verbum scripsi et meum signum opposui, nichil addendo vel minuendo, scienter vel in fraudem.
392.

|| In nomine sancte et individue trinitatis. Heliottus Dei gratia aretinus episcopus

reverendo in Christo fratri || Saxoni abbati de Agnano, et presbitero Augustino ecclesie

sancti Blasii rectori, vestrisque successoribus in perpetuum. Pastoralis cura officii, a

Deo et domino apostolico nobis iniuncta, nos ammonet ecclesiarum aretini episcopatus

utilitati salubriter providere, et a pravorum hominum infestatione iuste manutenere

atque deffendere. Eapropter, dilecti in Christo fratres, vestris iustis postulationibus

clementer annuentes, predictam beati Blasii ecclesiam, in civitate Aretina positam, et

claustrum et domos et ortos aliasque ipsius ecclesie possessiones omnes tam mobiles

quam immobiles, et quicquid iuste modo possidet vel in futuro possidebit tam in rebus

spiritualibus quam in corporalibus, sub beati Donati et nostra protectione suscipimus;

silicet sepulturas defunctorum, iudicia mortuorum, decimationes, oblationes et totam

parrochiam suam cum populo, et quicquid tam spirituale quam temporale iam per xl

annos legittime possedit. De quibus haec propriis vocabulis duxi exprimenda: silicet

vineam de Albagnoro, cum omnibus suis pertinentiis, et quicquid habetis de rebus que

fuerunt Ranucini filii Gerardini de sancto Blasio, et de rebus que fuerunt presbiteri

Gregorii et patris sui, et de rebus que fuerunt Iacobi de Ortignano, et plateam

cum muro, que est ante prenominatam ecclesiam; et quicquid habetis in Anteria,

quod emistis a Nicola filio Bernardini et a matre sua, silicet unam domum, vineam,

terram et patronatum ecclesie et parlem ipsius castelli de Anteria. Addimus etiam ut

quecumque persona apud iam dictam ecclesiam sepeliri se iuste iudicaverit, libere id

faciat, et si aliqua persona de populo predicte ecclesie se apud aliam ecclesiam sepeliri

iuste iudicaverit, medietatem iudicii sui prenominate ecclesie vestre relinquat, sicut

venerabilis predecessor noster Maurus episcopus bone memorie constituil, salva nimirum

in omnibus nostra nostrorumque successorum reverentia. Si quis autem huius

nostri scripti paginam sciens contra eam facere presumpserit, si clericus est, sui ordinis

et officii dignitate careat atque nostro banno succumbat; si vero laicus, excomunicationi

subiaceat, atque a corpore et sanguine domini nostri Iesu Christi alienus

fiat. Cunctis autem eidem ecclesie sua iura servantibus sit pax domini nostri Iesu

Christi.

Actum est hoc in civitate Aretina, in palatio iuxta plebem sancte Marie virginis,

anno ab incarnatione Domini M°. C°. lxxx°.

† Ego Heliottus Dei gratia aretinus episcopus ss.

(Sd.)

393.

(Sn.) In Christi nomine. Anni Domini M. C. lxxx primo, mense december, indictione

xiiii, inperante Frederico. Manifesti sumus nos consules Aretine civitatis, videlicet

Rainerius de Rainaido et Ysahac Ordelaffì [et Ma]zolinus camerarius civitatis et

Joseph [con]sul societatis de burgo sancte Marie, nos, [cum] pari consensu et vice nostrorum

sociorum, concedimus tibi domno Placido priori de Camalduli et tuis fratribus

et hominibus de Anglari et Montis aurei rehedificationem ecclesiarum et castrorum

videlicet Anglari et Montis aurei in loco ubi fuerunt. Predictam itaque concessionem

cum libera licentia vobis domno priori et tuis hominibus predictorum locorum, ut

superius dictum est, damus ad honorem Dei et inperatoris et totius nostre civitatis.

Unde obligamus nos et nostros successo[res] vobis et vestris successoribus omni tempore

sic firmum tenere, et nullo modo predictam concessionem s(i)ve licentiam infringere,

quia sacramento tenebamur quod fecimus priori camaldulensium, in quo etiam

nostros astringemus successores, ut in brevi in quo iuravimus continetur. Et ut omnes

publice sciant hanc licentiam esse datam reheficandarum ecclesiarum et construendarum

et castrorum predictorum, manu publica insigniri iussimus, et in scriptis sub

multorum testificatione redigi.

Actum aput plebem de Classe.

Signo manu(u)m predictorum consulum, videlicet Rainerius de Rainaido et Isahac

et Mazolini et Ioseph, qui hanc cartam fieri rogaverunt.

Signo manuum plebani de C(l)asse et abbatis de Campriano et prioris de Anglari,

et Acatapane nepotis prioris de Camalduli et multorum aliorum clericorum et 

laycorum.

Ego Wilelmus iudex et notarius ss. et conplevi.

394.

† || In Dei nomine. Anno dominice incarnationis millesimo C . LXXXI, Frederico

regnante, mense februario, indictione xiiii ||. Quamvis inexspleta cupiditas hominis

inhiet lucris, est tamen iustum pro creatura non semper omittere creatorem: nimirum

profecto desipit qui huiusmodi implicitus vite premia eterne non agnoscit, cum non

sit iniquum id, quod pietate concessum est, ad concessorem suo tempore debere converti.

Quapropter in Dei nomine manifestus sum ego Rolandinus Mambilie, qualiter

per hanc cartam donationis inter vivos, pro remedio anime mee ac parentum meorum,

dono et trado atque concedo canonice sancti Donati et canonicis eiusdem ecclesie, ad

usum et sumptum canonicorum in prenominata canonica Deo famulantium, scilicet

omnes res meas quas habeo et possideo, aut aliquis nomine meo habet, vel habere

debeo, ac omne ius et oblationem et usum. In primis quicquid habeo in castro de

Pilli et in tota curte eiusdem castri, excepto feodo quod habet Ugolinellus a me, quod

prenominatus Ugolinellus pro canonica teneat et ei serviat; et quicquid habeo in castro

de Durna et in tota eius curte; et omne ius et actionem in hisdem locis prenominatis,

exceptis duobus hominibus in Malfiano, quorum unus vocatur Macinellus, alter vero

Viliolus, quos relinquo abbatie de Agnano pro anime mee remedio ac peccatorum meorum:

et quicquid habeo vel habere debeo in Toppo et in omnibus eius pertinentiis,

excepto uno campo de Vigniale, quem relinquo Mazolino et eius heredibus; et quicquid

habeo vel habere debeo in Marciano et in tota curte eius, et domnicatum meum de

Anasciano; et quicquid habeo et habere debeo in curte de Puzo et in Colle Guineldi

et in tota eius curte, et in castro de Civitella et in tota curte eius, et generaliter

omnia qua mihi pertinere videntur in suprascriptis locis quocumque titulo vel iure

aliquo, cum omnibus adiacentiis et pertinentiis suis et iure predii urbani et rustici,

et cum omnibus que habent supra se ac infra se, videlicet cum ecclesiis et hedificiis

et cum omni apparatu et redditu atque districtu, cum introitu et exitu eorundem.

Et de his omnibus legittimam facio traditionem in manibus Gregorii subdiaconi et

canonici iamdicte canonice, recipientis vice prepositi et aliorum canonicorum. Et ut

omne dominium et potestas de omnibus supradictis rebus a me perpetuo transferatur,

et vobis canonicis incommutabililer detur de manibus meis in manibus vestris, Cristoforum

misi, qui vos exinde vice mea ex omnibus suprascriptis rebus corporaliler investiret

et traderet; retento mihi in vita mea usufructu solo. Eo videlicet pacto iamdictas

res meas suprascripte ecclesie donavi et concessi, quod nullo tempore possint vendi vel

in feodum dari aut libellario nomine vel aiiquo ingenio alienari, set semper ad usum

canonicorum debeant permanere; hoc videlicet reservato, quod concedo proprietario

nomine unicuique meorum hominum per capitantiam massariam per se regenti duos

sextariores terre ad mensuram legittimam in omnibus prenominatis castris et curtibus,

et Ricio de Puzo IIII pro servitio suo, exceptis casalinis et clausuris et areis ac ortis

in quibus nulli meorum hominum proprietatem concedo. Unicuique de ecclesiis de

Pilli concedo pro remedio anime mee ac parentum meorum duos sextariores terre ad

mensuram legittimam, et unicuique ecclesiarum de Durna totidem, et unicuique ecclesiarum

de Marciano totidem. Plebi quoque de Toppo, et hospitali quod est iuxta ipsam

plebem, relinquo campum quod est iuxta vineam predicti hospilalis, ex altera vero parte

currit ei strata. Hoc totum sit firmum, et ratum omni tempore si sine filiis vel filio

decessero legittimis: quod si filium vel filios masculos legittimos habuero, ipse vel ipsi

michi in hereditatem meam succedant, sub tutela tamen sint et defensione prefate canonice,

eo modo quod canonica teneatur filium vel filios meos legittimos ab omni persona

defendere ac manutenere. Quod si filius vel filii mei sine filiis vel filio masculis legittimis

decesserint, prenominata donatio cum omni integritate sua ad canonicam revertatur;

si vero filiam substulero, iure Institutionis cl libras denariorum universaliter

per terram istam currentium ei dimitto, et canonica denarios prefatos ei persolvat.

Guidoterno nepoti meo, si prenominatam meam donationem firmam et ratam habere

voluerit, canonica lxxxviii libras denariorum universaliter per terram istam currentium

infra sex menses post meum obitum persolvat. Si vero pretaxatam meam donationem

aiiquo ingenio de facto irritare altemptaveril, canonica suprascriptos denarios ei persolvere

nullo modo teneatur. Rolandino nepoti meo I libras denariorum universaliter

tunc currentium dimitto, quos canonica ei persolvat, si, sicut de Guidoterno dictnm est,

observare firmaverit, alioquin nullo modo ei canonica solvere teneatur. Uxori mee Skife

dotem suam et aliud tantundem relinquo, compulalis omnibus qne de bonis meis tunc

temporis habuerit, fide etiam preposito et canonicis facta ab ea sub iure iurando: et

insuper dono ei xxv libras denariorum universaliter tunc per terram istam currentium,

quos canonica usque ad sex menses post meum obitum ei persolvat, si iamdictam donationem

non inquietaverit et donec in domo mea permanere voluerit, videlicet usque

ad annum unum post obitum meum; massaritiis et aliis meis rebus sine lesione prioris

status utatur et fruatur. Consanguineis meis Ranucio et Vinceinimico dimitto quicquid

habeo in curte de Cesa et in Foiano, excepto campo de Rivo, quem relinquo Petro de

Petro pro servitio filli sui Bacucci; hac conditione istum relinquo Ranucio et Vinceinimico

eorumque heredibus, si firmam et illibatam hanc meam donationem observaverint, alioquin

totum ad iamdictam canonicam devolvatur. Insuper volo quod canonica, communiter

fìliis Guineldi, teneatur iuvare omnes in illis curtibus et castris; que cum eis ex parte

mea dividet secundum portionem quam ex parte mea in illis castris et curtibus habet;

eo videlicet pacto, si prefati filii Guineldi communiter donationem quam canonice facio

voluerint observare et canonicam ab omnibus prefatam donationem impedire volentibus

secundum quod mihi tenentur iuvare, et si contra prefatam donationem atemptaverint

venire, tandiu eis canonica non teneatur quandiu ab incepta malitia seu molestia voluerint

recedere. Et in memoriam istius donationis ac pro remedio mee anime et parentum 

meorum volo, quod canonica omni tempore unum pauperum pascat; et simililer volo,

quod canonica unicuique sacerdotum istarum quatuor plebium, videlicet plebis de Foiano

et plebis de Ficareto et plebis de Toppo et plebis de Quarto, tribuat xviii denarios, et unicuique

clericorum qui non sint sacerdotes vi, et in quattuor altaribus istarum IIII or plebium

in unoquoque x solidos ponat, et unicuique ecclesie de Pilli et de Durna et de

Marciano x solidos tribuat, et in altari plebis sancte Marie de civitate Aretina xx solidos

ponat, in altari sancte Flore c solidos, in altari abbatie de Pino xl solidos, domino

episcopo c solidos tribuat. Si vero pro canonica steterit, quod totum, ut supra dictum

est, non adimpleat. irrita et inutilis sit predicta donatio. Et ut ista mea donatio nullo

tempore, sicut supra dictum est, possit retractari, obligo me ac meos heredes tibi

suprascripto Gregorio, recipienti vice predicte ecclesie, omni tempore defendere et guarentare

et neque per me aut per alium molestare. Ouod si in aliquo exinde contra predictam

ecclesiam presumpserimus agere, causari per placitum aut extra fatigare per nos

aut per summissam vel summittendam a nobis persona, vel si omni tempore ab omni

persona eam donationem non potuerimus defensare, aut si apparuerit datum factumve

huic donationi nociturum per aliquod ingenium quod homo in se cogitare potest, tunc

obligo me et meos heredes tibi Gregorio, recipienti nomine suprascripte ecclesie,

composituros et componamus duplum querimonie, et post dupli solutionem sit firma

predicta donatio, conservatis pactis omnibus superius nominatis. Unde hanc cartam

fieri rogavi. Actum in capitulo canonice sancti Donati feliciter.

****** Signa manuum Rogerii Manisei et Mazolini et Guidoterni et canonicorum

Agmidei et domini Bruni ac Cristofori rogatorum testium.

† Ego Rolandus iudex ac notarius huic etiam offitio ab imperatore delegatus scripsi

et complevi.

395.

Lucius episcopus servus servorum Dei dilectis filiis Presbitero preposito et capitulo

aretinis salutem et apostolicam benedictionem. Ea que a prelatis ecclesiarum provisione

rationabili statuuntur sedis apostolice convenit auctoritate firmari, ne super his materia

contentionis emergat, que a bono caritatis initium habuerunt. Eapropter, dilecti

in Domino filii, vestris iustis postulationibus grato concurrentes assensu, donationes,  concessiones,

confirmationes etiam super ecclesiis et aliis rebus, sicut antecessoribus vestris

et bone memorie Theobaldo, Helperto, Alberto, Arnaldo et Constantino episcopis rationabiliter

aretinis concesse sunt, et que in privilegio bone memorie Ieronimi quondam episcopi

vestri legittime continentur; libertates preterea et immunitates ab imperatoribus seu marchionibus

ecclesie vestre indultas, antiquas et rationabiles consuetudines vestras hactenus

observatas, vobis vestrisque successoribus auctoritate apostolica confirmamus et perpetuo

manere decernimus illibatas. Decimationes etiam ex terra illa, quam vos canonica sancti

Donati ex donatione imperatorum, marchionum et aliorum fidelium iuste ac sine controversia

possidetis, aut in futurum iustis modis, prestante Domino, poteritis adipisci,

presentis scripti patrocinio roboramus. Ordinationem insuper, custodiam et alia que

predecessores tui, filii preposite, a tempore Iocundi prepositi in plebibus, monasteriis,

canonicis et capellis de Scianinga Berardinga et Berardisca et aliis aretine diocesis canonice 

habuerunt; oblationem etiam altarium ecclesie sancti Donati letaniarum, sicut

in scripto Arnaldi et Constantini aretinorum episcoporum rationabiliter continetur;

electionem quoque archidiaconi et primicerii, sicut a prefato Ieronimo quondam episcopo

vestro, canonice statutum fuisse dinoscitur, et in scriptis eius continetur expressum

et hactenus est observatum; donationem etiam quam Willielminus de Subiano et

filius eius, uxoribus eorum assensum prebentibus, et quantum ad eorum iura spectavit

ex integro largientibus de turri de Subiano, et aliis eorum possessionibus universis in

eodem castro et eius curte, in Nussa, Castellione et eorum pertinentiis et aliis locis

fecerunt, cum Deo et ecclesie vestre sua et se obtulerunt, sicut in istrumentis exinde

confectis legittime continetur; castrum preterea, quod Saxetum vulgariter nominatur,

sicut ipsum rationabiliter et sine controversia possidetis, cum eius curte; ecclesiam de

Radicata, cum omnibus pertinentiis eius; ecclesiam de Cruci cum omnibus pertinentiis

eius; castrum insuper quod Toppole dicitur, cum ecclesia et villa de Varrazano

et omnibus pertinentiis eorum, sicut ex concambio et transactione pro Modiona vobis

a Camaldulensibus venit, sicut instrumenta legittime continent, et actenus est observatum,

vobis vestrisque successoribus auctoritate apostolica confirmamus. Nulli ergo

omnino hominum liceat hanc paginam nostre confirmafionis infringere, vel ei ausu

temerario contraire. Si quis autem hoc attemptare presumpserit, indignationem omnipotentis

Dei et beatorum Petri et Pauli apostolorum eius se noverit incursurum. Datum

Velletri II nonas aprilis.

396.

In Dei nomine. Anno dominice incarnationis MClxxxii, Frederico imperante, mense

aprelis, indictione xva. Manifesti sumus nos prior Placitus camaldulensis et dominus

Guido et Albertus vel Maurus prior de Angare et Guilielmus abbas de Pratalia, qualiter

per hanc cartam pignoris tradimus et concedimus vobis Gerardino de Piero et

Buoso de sancto Martino civitatis Aretine camarariis, recipientibus nomine ipsius Comunis,

silicet Montionem sive villani de Montione, cum suis pertinentibus: eo videlicet

pacto, ut si Anglarenses castrum de Anglare guarnitum vel startium non permicterent

habere civibus Aretinis ad intrare et exire et stare, sicut Aretini consules et camararii,

qui pro tempore erunt in ea civitate per Comune, et volent, et eis vel consulibus eorum,

silicet Anglarensium, per se vel per aliam personam ducent; vel si plateam vobis locatam

pro Comuni vestro vel hedificium in ea construendum Aretinis civibus per Comune

ipsi Anglarenses per Comune tollent vel contendent per se vel aliam personam, aut per

alios aut tolli vel contendi facient ani permictent, vel si amissum ad recuperandum non

adiuvarent et retinendum, vel si guerras per Comune habebit civitas Aretina, etiam Aretinos 

suis expensis, idest Anglarensium, ipsi non facerent per Comune, sicut Aretini consules

et camararii, qui per Comune tunc erunt, aut per se aut per aliam personam, et eis

vel consulibus eorum significabunt vel precipient, et infra xxx dies post ex quo requisiti

fuerint ab eis vel ab alia persona pro eis, non emendaverint et fecerint ut eis precipient;

et si pacem non fecerint et tennerint per Comune omnibus quibus consules

Aretini et camararii, qui tunc per Comune erunt, per se vel per aliam personam eis

vel consulibus eorum precipient; et si xx casas vel domos per allodium in civitate

Aretina vel de foris a sancto Angelo de Archaltis in sursum non habuerint, scilicet

Anglarenses, a proximis kalendis agusti ad duos annos: quod si, ut supra dictum est,

non fecerint Anglarenses, vel contrafecerint, et non, ut dictum est supra, emendaverint,

sit licitum tunc consulibus et camarariis, qui erunt per Comune in dicta civitate, ingredi

in prefate rei pignorate possessionem sine nuntio potestatis et aliquo vinculo legis,

et possidere ac uti et fruì quoad vel donec Anglarenses predicta emendaverint. Quod

si in aliquo exinde contra vos aut vestros successores nos vel nostri successores presumpserimus

agere, causari, per placitum aut extra fatigare, vel si omni tempore ab

omni persona eam rem vobis non potuerimus defendere, tunc dare promictimus vobis

et vestris successoribus pene nomine C libras bonorum denariorum. Unde hanc cartam

fieri rogavimus. Actum in comitatu Aretii et prope podium de Anglare feliciter.

Signa manus Ranuccii de Bacca, Boni Guelfredocti et Arengarii, Gerardini Ranuccii,

Aguraççi et Rainaldi Bostole, qui ultimi quatuor tunc erant consules Aretine civitatis,

testium.

Ego Rolandus iudex et notarius scripsi rogatus et complevi.

Ego Marsupinus notarius quondam Rainerii Giravalle, sicut inveni in dicto libro Comunis,

ita hic subscripsi et exemplavi, nichil addens vel minuens.

397.

In Dei nomine. Anno dominice incarnationis MClxxxii, Frederico imperante, mense

aprelis, indictione xva. Manifesti sumus nos prior Placitus camaldulensis et dominus

Guido et Albertus vel Maurus prior Anglaris et Guilieiminus abbas de Pratallia,

qualiter per hoc scriptum locationis libellario nomine tradimus et concedimus

vobis Gerardino de Piero et Buoso de sancto Martino Aretine civitatis camarariis, nomine

ipsius civitatis recipientibus et ipsius Comunis, silicet unam plateam ad hedificandum

XXIIIIor pedum per frontem et XXIIIIor  pedum per longum in fronte, de supra de

Anglare, intus iuxta ubi erat ecclesia. Eo videlicet modo, ut vos et vestri successores

in dicto Comune et pro ipso Comune eam rem habeatis et detineatis ac iure locationis

fruamini; et pro ea re annualiter in sancti Bartholomei festo ecclesie ibidem permanenti

reddere vel persoivere debeatis unam candelam vm pedes iongam nomine census.

Sed non possit ipsa platea, neque hedificium in ea constructum tunc aliquo in

tempore ab aliquo homine alienari, et amplius exinde vobis non superimponatur. Quod

si aliquo in tempore eam rem quesierimus vobis pro iam dicto Comune, vel ipsi Comuni

tollere vel minuere aut aliquid superfluum superimponere, obligamus nos et

nostros successores ac promictimus vobis recipientibus pro dicto Comune dare vel solvere

vobis et vestris successoribus in dicto Comune pene nomine C libras bonorum

denariorum; et pena soluta remaneat firma suprascripta locatio.

Sic et nos iam dicti conductores etiam pro nostris successoribus promictimus pro

iam dicto Comuni vobis ac vestris successoribus suprascripta, que nobis imposuistis,

adimplere ac omni tempore facere. Que si non fecerimus, promictimus tunc dare vobis

prefato Comuni, similiter pene nomine, C libras bonorum denariorum. Unde hoc scriptum

a vobis et a nobis fieri rogatum est. Actum in comitatu aretino et prope podium

de Anglare feliciter.

Signa manus Ranuccii de Bacca et Boni et Guelfredotti et Arengarii et Gerardini

Ranuccii et Rainaldi Bustole atque Aguraççi, qui (ultimi) quatuor tunc dicte civitatis

erant consules, rogatorum testium.

Ego Rolandus iudex scripsi rogatus atque complevi.

398.

|| Lucius episcopus servus servorum Dei dilectis filiis Caritati abbati monasterii

sancte Flore, eiusque fratribus tam presentibus quam futuris regularem vitam professis

in perpetuum ||. Effectum iusta postulantibus indulgere et vigor equitatis et ordo

exigit rationis, presertim quando petentium voluntatem et pietas adiuvat et iustitiam

veritas non relinquit. Eapropter, dilecti in domino filii, vestris iustis postulatinibus

clementer annuimus, et prefatum monasterium sancte Flore, in quo divino mancipati

estis obsequio, ad exemplar predecessorum nostrorum sancte recordationis INNOCENTII

et ALEXANDRI romanorum pontificum, sub beati Petri et nostra protectione suscipimus,

et presentis scripti privilegio communimus; statuentes ut quascumque possessiones,

quecumque bona idem monasterium in presentiarum iuste et canonice possidet, aut

in futurum concessione pontificum, largitione regum vel principum, oblatione fidelium

seu aliis iustis modis, prestante Domino, poterit adipisci, firma vobis vestrisque successoribus

et illibata permaneant. In quibus hec propriis duximus exprimenda vocabulis:

castrum sancte Flore cum capellis, que in eodem castro site sunt; capellam

videlicet sancti Anastasii, capellam sancti Angeli, capellam sancti Apolenaris et

capellam sancti Zenonis, et quicquid iuris habetis in ecclesia sancte Marie; monasterium

sancti Petri maioris in civitate Aretina, cum hospitio et omnibus pertinentiis suis;

adicientes ut vos, secundum antiquam et rationalem consuetudinem vestram, possitis

illud libere ordinare: capellam sancti Gregorii, et quicquid iuris habetis in capella

sancti Laurentini; monasterium sancti Michaelis de Monte Pincoli, cum capellis et aliis

suis pertinentiis; ecclesiam sancti Petri et sancti Tiburtii in Gargonsa cum pertinentiis

suis; plebem sancti Martini cum curte de Galognano et omnibus pertinentiis suis;

quicquid iuris habetis in plebe sancte Mustiole; quicquid iuris habetis in ecclesia

sancti Vincentii in Cortona; castrum de Quarata cum ecclesia sancti Andree et curte

sua; castrum de Sexto cum curte sua; castrum de Sarna cum ecclesia sancte Flore et

curte sua; quicquid iuris habetis in sancta Mama; castrum de Muglano cum ecclesia

p. 11

sancti Angeli et curte; quicquid iuris habetis in curte sancti Prosperi; quicquid iuris

habetis in ecclesia sancte Marie in Villa alba; castrum de Fontiano cum ecclesia sancti

Petri et pertinentiis suis; castrum de Rughitino cum ecclesiis et curte sua; ecclesiam

sancti Leonis cum pertinentiis suis; ecclesiam sancte Flore minoris cum medietate sue

curtis et curtis de Bulgari, cum omni iure quod habetis in ecclesia sancti Laurentii

et sancti Sebastiani; ecclesiam sancti Petri in Maiano, cum iure quod ibi habetis, et

quicquid habetis in Polliciano, Pilli et in Vico. Obeunte vero te, nunc eiusdem loci

abbate, vel tuorum quolibet successorum, nullus ibi qualibet surreptionis astutia seu

violentia preponatur, nisi quem fratres communi consensu vel fratrum pars consilii

senioris, secundum Dei timorem et beati Benedicti regulam providerint eligendum.

Sepulturam quoque ipsius loci liberam esse decernimus, ut eorum devotioni et extreme

voluntati qui se illic sepeliri deliberaverint, nisi forte excomunicati vel interdicti sint,

nullus obsistat, salva tamen iustitia illarum ecclesiarum a quibus mortuorum corpo[ra]

assumuntur. Decernimus ergo ut nulli omnino hominum fas sit prefatum monasterium

temere perturbare vel eius possessiones auferre, vel ablatas retinere, minuere,

seu quibuslibet vexationibus fatigare, sed omnia integra conserventur eorum pro quorum

gubernatione ac sustentatione concessa sunt usibus omnimodis profutura, salva sedis

apostolice auctoritate et diocesani episcopi canonica iustitia. Siqua igitur in futurum

ecclesiastica secularisve persona hanc nostre constitutionis paginam sciens centra eam

temere venire temptaverit, secundo tertiove commonita, nisi reatum suum digna satisfactione

correxerit, potestatis honorisque sui dignitate careat, reamque se divino

iudicio existere de perpetrata iniquitate cognoscat, et a sacratissimo corpore ac sanguine

Dei et domini redemptoris nostri Iesu Christi aliena fìat, atque in extremo examine

divine ultioni subiaceat. Cunctis autem eidem loco sua iura servantibus sit

pax domini nostri Iesu Christi, quatinus et hic fructum bone actionis percipiant, et

apud districtum iudicem premia eterne pacis inveniant. Amen amen amen.

(R) Ego Lucius catholice ecclesie (episcopus) ss. (M).

† Ego Petrus presbiter cardinalis tit. sancte Susanne ss.

† Ego Vivianus tit. s. Stephani in Celio Monte presbiter cardinalis ss.

† Ego Laborans presbiter cardinalis s. Marie Trans Tiberim tit. Calixti ss.

† Ego Pandus presbiter cardinalis tit. Basilice XII Apostolorum ss.

† Ego Iacinctus diaconus cardinalis sancte Marie in Cosmydyn ss.

† Ego Arditio diaconus cardinalis sancti Teodori ss.

† Ego Gratianus sanctorum Cosme et Damiani diaconus cardinalis ss.

† Ego Bobo diaconus cardinalis sancti Angeli ss.

† Ego Gerardus sancti Adriani diaconus cardinalis ss.

† Ego Octavianus sanctorum Sergii et Bachi diaconus cardinalis ss.

† Ego Soffredus diaconus cardinalis sancte Marie in Via Lata ss.

† Ego Albinus sancte Marie nove diaconus cardinalis ss.

† Ego Teodinus portuensis et sancte Rufine sedis episcopus ss.

† Ego Paulus prenestinus episcopus ss.

Datum Velletri, per manum Hugonis sancte romane ecclesie notarii VIII idus iulii,

indictione prima, incarnationis dominice anno M. C. lxxxii, pontificatus vero domini

Lucii pape III anno II°.

399.

† In Dei nomine. Anno dominice incarnationis M.C. lxxxiiii, Frederico imperante,

mense octubris, indictione secunda. Manifestus sum ego Heliottus Dei gratia episcopus

aretinus, qualiter per hanc cartam refutationis et concessionis refuto et concedo tibi

Guilielmo abbati, recipienti nomine monasterii sancte Marie de Pratallia, scilicet omne

ius et actionem et usum atque abusum, quod et quem nomine mei episcopii habeo

in terra sive vinea, quam detines et facis laborare ad domnicariam prefati monasterii,

in Cagio et Ofigniano et Peza atque Ciaresciolo, acepto a te pretio pro iamdicta refutatione

et concessione sex librarum xx solidorum bonorum denariorum; quatinus ab

hodierna die habeas et possideas eam terram et vineam tam tu quam tui successores

in suprascripto monasterio, sine mea meorunque successorum molestia vel litis contradictione.

Quod si in aliquo exinde contra vos presumpserimus agere, causari, per

placitum aut extra fatigare, per nos aut summissam a nobis personam, vel si omni

tempore vos tacitos, quietos seu indempnes inde esse non permiserimus, aut si apparuerit

datum factumve a nobis huic refutationi et concessioni nociturum per aliquod

ingenium quod homo in se cogitare potest, vel si eam rem vobis non potuerimus defensare

a vicecomite et scario meo, tunc obligo me ac meos successores tibi et tuis

successoribus compositurus et componamus penam XIII librarum bonorum denariorum,

et pena soluta remaneat firma iamdicta refutatio et concessio. Unde hanc cartam fieri

rogavi. Actum in palatio predicti episcopi feliciter.

† Ego Heliottus aretinus episcopus ss.

*** Signum manuum Vicedomini et Guidonis Boccacionis atque Preite Franketti

rogatorum testium.

† Ego Rolandus index huic etiam officio ab imperatore delegatus scripsi et 

conplevi.

400.

|| Clemens episcopus servus servorum Dei dilectis filiis priori ecclesie sancti Michaelis,

que in suburbio aretine civitatis sita est, eiusque fratribus tam presentibus

quam futuris regularem vitam professis in perpetuum.|| Religiosis desideriis dignum

est nos facile prebere consensum, ut fidelis devotio effectum celerem sortiatur, et ut

tanto liberius sacre religionis observantie, et aliis operibus bonis insistat quanto ab

apostolica sede se senserit in pio proposito benignius confoveri. Ea propter, dilecti in

Domino filii, vestris iustis postulationibus clementer annuimus, et prefatam ecclesiam

sancti Michaelis, in qua divino estis obsequio mancipati, ad exemplar felicis memorie

ANASTASII pape predecessoris nostri, sub beati Petri et nostra protezione suscipimus,

et presentis scripti privilegio communimus. In primis siquidem statuentes, ut ordo

monasticus, qui secundum Deum et beati Benedicti regulam atque institutionem camalduleusium

fratrum in eadem ecclesia noscitur institutus, perpetuis ibidem temporibus

inviolabiliter observetur. Preterea quascumque possessiones, quecumque bona eadem

ecclesia in presentiarum iuste et canonice possidet aut in futurum concessione pontificum,

largitione regum vel principum, oblatione fidelium, seu aliis iustis modis, prestante

Domino, poterit adipisci, firma vobis vestrisque successoribus et illibata permaneant.

In quibus hec propriis duximus exprimenda vocabulis: Locum ipsum, in quo

prefata ecclesia sita est, cum omnibus pertinentiis suis; proprie parrochie fines, quemadmodum

in autentico scripto Ieronimi quondam aretini episcopi continetur, duximus

distinguendos: totum videlicet populum, qui nunc est habitator aut erit in suburbio

ex utraque parte strate, a domo sive classaria olim filii Tiribaldi dicta, qua itur ad

sanctum Petrum minorem, usque ad domum sive classariam olim dictam Moronti,

qua itur ad sancti Michaelis molendinum, et a domo sive classaria olim Ardimanni

villani dicta, qua itur ad sanctum Bartholomeum, usque ad domum sive classariam

olim Aricii Captapanis dicta, qua itur ad molendinum supradicte ecclesie patronorum,

videlicet filiorum seu nepotum Rainerii Geizi; preterea medietatem molendini quod

est iuxta suburbium, cum omnibus pertinentiis et utilitatibus suis; domos quas habetis

in eodem suburbio, cum omnibus utilitatibus suis; plateam que ante ipsam ecclesiam

sita est, sicut in donationis cartula continetur; quicquid habetis in Albagnoro et in

Montagnoro; terras quas Iohannes quondam prior cum matre sua eidem ecclesie 

pietatis intuitu tradidit terras quas ...ventoen cum uxore et filio vobis donavit; quicquid

a Mazagallo emistis seu ipse vobis donavit, et quicquid Petrolus eius nepos vobiscum

cambiavit seu donavit; terram quam a Filiastro emistis; terram quam Gerardinus vobis

pro anime sue remedio tradidit, sicuti in cartula ab eo et filiis rogata continetur;

terras quas habetis iuxta Silvam et in Gattuline, et terram iuxta filios Rigoli; terram

quoque de Cacignano, et quicquid in plano Domi habetis; domos quas habetis in civitate

Aretina: oleum quoque sanctum infirmorum, et cuncta que ecclesiastici officii

sunt, preter baptismum, tam in sollempnitatibus quam in festivis et cotidianis diebus

vobis vostrisque successoribus et ecclesie vestre, sicut a predicto episcopo vobis concessa

sunt, vobis nichilominus confirmamus. Sepulturam quoque ipsius loci liberam

esse decernimus, ut eorum devotioni et extreme voluntati, qui se illic sepeliri deliberaverint,

nisi forte excomunicati vel interdicti sint, nullus obsistat, salva tamen iustitia

matricis ecclesie. Decernimus ergo, ut nulli omnino hominum liceat prefatam ecclesiam

temere perturbare aut eius possessiones auferre, vel ablatas retinere, minuere, seu

quibuslibet vexaclionibus fatigare, sed omnia integra conserventur eorum prò quorum

gubernatione ac substentatione concessa sunt usibus omnimodis profutura; salva sedis

aposlolice auctoritate et in omnibus camaldulensis prioris obedientia et reverentia et

aretini episcopi canonica iustitia. Siqua igitur in futurum ecclesiastica secularisve

persona hanc nostre constitutionis paginam sciens, contra eam temere venire temptaverit,

nisi presumptionem suam digna satisfactione correxerit, potestatis honorisque

sui dignitate careat, reamque se divino iudicio existere de perpetrata iniquitate cognoscat,

et a sacratissimo corpore ac sanguine Dei et domini redemptoris nostri Iesu

Christi aliena fiat, atque in extremo examine districte ultioni subiaceat. Cunctis autem

eidem loco sua iura servantibus sit pax domini nostri Iesu Christi, quatinus et hic

fructum bone actionis percipiant, et apud districtum iudicem premia eterne pacis inveniant.

Amen amen amen.

(R) Ego Clemens catholice ecclesie episcopus ss. (M).

† Ego Laborans presbiter cardinalis sancte Marie Transtiberim tit. Calixti ss.

† Ego Melior presbiter cardinalis sanctorum Iohannis et Pauli tit. Pamachii ss.

† Ego Iacopus diaconus cardinalis sancte Marie in Cosmidin ss.

† Ego Gratianus sanctorum Cosme et Damiani diaconus cardinalis ss.

† Ego Octavianus sanctorum Sergii et Bachi diaconus cardinalis ss.

† Ego Petrus sancti Nicholai in Carcere Tulliano diaconus cardinalis ss.

† Ego Radulfus sancti Georgi ad Velum aureum diaconus cardinalis ss.

† Ego Theobaldus hostiensis et velletrensis episcopus ss.

Datum Pisis per manum Moysi lateranensis canonici vicem agentis cancellarii idus

ianuarii, indictione sexta, incarnationis dominice anno M°. C°. lxxx viii°, pontificatus

vero domni Clementis pape III anno primo.

401.

In nomine patris et filii et spiritus sancti amen.

Ista siint privilegia episcopi aretini. 

Clemens episcopus servus servorum Dei venerabili fratri Amedeo aretino episcopo

suisque successoribus. In eminenti appostolice sedis, disponente Domino, specula constituti,

et cetera. Eapropter, venerabilis in Christo frater Amadee episcope, racionabilibus

tuis postulacionibus gratum impertimur (a)ssensum et aretinam ecclesiam, in

qua beati martyris Donati (corpus) sacrosanctum requiescere creditur, cui, Deo auctore,

preesse dinosceris, ad exemplar predecessorum nostrorum Pascalis pape secundi

et Adriani pape III(I), sub beati Petri et nostra protectione suscipimns, et appostolice

sedis privilegio communimus; statuentes ut quascumque possessiones, quecumque bona

eadem ecclesia iuste im presenciarum et canonice possidet, aut in futurum concessione

pontificum, largicione regum seu aliis iustis modis, prestante Domino, poterit adhipisci,

firma tibi tuisque successoribus et illibata permaneant. In quibus hec propriis duximus

esprimenda vocabulis: monasterium sancti Salvatoris Camaldulense, monasterium de

Pratalia, monasterium de Rota, monasterium Bererdingorum, monasterium Silvemunde

et cetera; et omnes ecclesias quas dicta monasteria possident in diocesi aretina. In

universa igitur aretini episcopatus parrochia episcopalis oficii debita exhibenda nobis et

exigenda concedimus, ut in ecclesiis seu monasteriis correcciones seu disposiciones iusto

moderamine canonice sanccionis et regularis institucionis exibeatis. Prohibemus quoque,

ut ulli fas sit intra diocesim aretine ecclesie ecclesiam seu oratorium sine tuo vel

successorum tuorum assensu de novo construere, salvis privilegiis apostolice sedis.

Decernimus ergo, ut nulli omnino hominum liceat prefatam ecclesiam temere perturbare,

vel eas possessiones auferre, vel ablatas retinere, minuere, seu quibuslibet vexationibus

faticare, salva in omnibus sedis apostolice auctoritate......

Hec omnia continentur in privilegio Celestini, nec plus nec minus.

402.

In nomine Christi amen. Hoc est exemplum cuiusdam autentici instrumenti scripti manu

Cipriani notarii, cuius instrumenti tenor talis est. 

In Dei nomine. Anno dominice incarnationis Millesimo C . lxxxviii, Federico rege

imperante, mense novembris, indictione vi. Manifesti sumus nos Amadeus divina patientia

aretinus episcopus, Guilielnms abbas Prataliensis de voluntate et conniventia

fratrum ipsius ecclesie, et Ioseph de Marciano cum voluntate et consensu fratris sui

Lotherii et P. filii quondam Ber(nardi?), quod in hedificationem castelli, quod Serravalle

dicitur, pari voluntate convenimus, ut ego A(madeus) ecclesie episcopus aretine

hedifìcare deberemus castellum memoratum, in loco qui Incisa dicitur, nomine aretine

ecclesie et eius episcopi, ut ecclesia beati Donati et eius episcopi haberent ipsum libere,

et habitatores ibidem residentes tam presentes quam futuri essent omni tempore,

et habitarent pro dicta ecclesia et episcopo, et omnem dominium haberent in ipso

castello et eius habitatoribus presentibus et futuris, pro custodia castri prefati, et ipso

infortiando, vallando et muniendo, in bannis ponendis, cum consilio predictorum vel

maioris et senioris partis: qui si malitiose restiterint, episcopus bannum libere, sicut

dominus, ponet pro conservatione ac salvatione rerum et personarum ipsius castri et

ad idem pertinentium vel alia causa, et in fodro colligendo pro imperatore vel rege

aut eorum nuntiis; et dicti abbas Prataliensis et fratres sui et Ioseph, frater eius

Lo(terius) et P. filius quondam Ber(nardi?) darent homines quos habebant in villa de

Tocli, et dederunt ad habitandum omni tempore prefatum locum, qui Incisa dicitur,

et castrum, ut supra dictum est, edificandum ad opus aretini episcopi, infortiandum,

vallandum, muniendum et custodiendum ad voluntatem eiusdem episcopi. Et si, quod

absit, castellum supradictum comburi, amitti vel destrui quocumque casu contingeret,

idem castrum ad voluntatem et preceptum episcopi aretini presentis et futuri rehedificarent,

incastellarent, munirent et retinerent bona fide; de custodia castri ipsius et

de bannis pro causis supradictis ponendis, et fodero, sicut dictum est, colligendo,

eidem sicut domino et balivis, qui pro eo tantum ponentur, in omnibus obedirent. Ob

hanc causam ego A(madeus) suprascriptus episcopus promisi et promitto habitatores

sepedicti castri defendere ab omni homine et a domino imperatore precum instantia.

Eos autem non tollam dominis eorum superius memoratis, non contendam, nec defendam

ab eis nisi precibus. Obligo quoque me et meos in posterum successores et promitto

prefatum castrum retinere ad manum meam omni tempore, nec michi liceat vel

successori meo in posterum ipsum alienare aut infeodare, vel dare vicecomitatum alicui.

Turrim sive domum, quas hedificari continget in ipso castro, nulli dabo ad custodiendum,

neque successor meus. Quod si dare ad custodiendam turrim vel domum

prenominatam congrue urgentissima necessitate compellerer, abbati de Pratalia, qui

pro tempore fuerit, eam dabo, si idem abas se suosque successores obligaverit sufficienter

conservaturum eandem ad opus aretini episcopi, et redditurum ipsam sine mora

et difficultate aretino episcopo, cum ab eo vel ab eius certo nuntio vel litteris fuerit

requisitus. Ecclesiam quoque in ipso castro, quod est allodium ecclesie beati Donati,

libere habere concedimus suprascripto abati, sicut habebat in villa de Tocli. Domum

preterea in cassero suprascripti castri eidem edificandam concedo; quam ei non tollam

neque contendam nullo tempore, nec successor meus qui pro tempore fuerit, nisi forte

ipse vel sui molirentur contra episcopum vel ecclesiam aretinam. Quam convenientiam

spondimus, et promittimus et obligamus nos nostrosque successores et heredes omni

tempore, sub pena sexaginta marcarum optimi argenti, omnia suprascripta per capitula

singula servaturos. Si vero aliqua partium personarumve suprascriptarum que

dicta sunt non servaverit illibata, penam suprascriptam solvat; qua soluta, hec carta

firma et inconcussa permaneat. Actum in claustro Pratalie feliciter.

* Signum manuum suprascriptorum fratrum, qui hanc cartam fieri rogaverunt.

* Signum manuum Bonohoste filii quondam Ranuccii, Petri Fantini et Rainerii filii

quondam Albertini de Arcena et Bernardini filii Teuzi et Balduini de Biblena, rogatorum

testium.

Ego Ciprianus notarius hanc cartam scripsi et compievi rogatus.

Lectum et ascultatum fuit hoc exemplum una cum originali per me Castraleonem notarium

infrascriptum simili cum Iuncta Manghanelli et Nepolione filio Abraciantis notariis, in palatio

Comunis Arelii, coram domino Pagano iudice potestntis et Comiinis Aretii, qui index suam et

dicti Comunis ad hoc exemplum trascribendum et faciendum auctoritatem interposuit et decretum,

presentibus dictis notariis, sub anno Domini Millesimo CClxxxi, indictione VIIIIa, domino 
Martino papa IIII° residente, die intrante IIII° novembris intrantis.

(Sn.) Ego Castraleone civis aretinus imperiali auctoritate not. dictum presens exemplum ecc.

(Sn) Ego Iuncta not. quondam Manganelli ecc.

(Sn) Ego Nepolione filius Abradaciantis ecc.

403.

Anno dominice incarnationis M. C. octuagesimo nono, regnante Frederico et filio

eius Herrigo rege, et domino apostolico Clemente III, et Amedeo episcopo aretino. Ea

conditione abbas sancte Flore dedit turrim de Rugitini preposito sancti Donati, in presentia

bonorum hominum silicet Panço, de Ugulino et de Orlandino Mambilie et de

Ubertino de Tancredi et Beroardo et Aldobrandino de Petrognano et Ugolino, Açolino

et Bruno camerario sancte Flore, et in presentia bonorum hominum de Rugitino, ut

faceret dividere omnes homines Rugitini et eius curie, et alias res, et ut faceret in

pace dimittere Grifoiino et Orlandino Pagani le Sopraprese, et illud ut iuste habent

in sancta Flora parva. Et si oc non fecerit, sicuti ei turrim dedit sic debet ei retdere;

et omnes homines eius castri debet facere iurare si castrum et turrim aliquis eis

abstulerit, cum altera parte esse debent, et suam partem perdere debent.

